
Мінска, Магілёва, Масквы і  Ленінграда, 8 ча- 
лавек (крытэрыі іх выбару засталіся нявысветле- 
нымі) былі накіраваны ў  гістарычна-археалагіч- 
ныя музеі Феадосіі, Керчы, Херсанеса (мал.  4,  5). 
Кіраўніком групы быў прызначаны У.  І.  Шаўчэ- 
нка27.

Праграма практыкі была вельмі насычаная. Сту-
дэнты працавалі на «пляцоўках раскопак музеяў» 
(гарадзішчах Херсанеса, Цырытакі, Фанагорыі 
і інш.), знаёміліся з «выключна багатымі музейнымі 
аддзеламі і  заламі» і  наведвалі шматлікія «выдат-
ныя гістарычныя месцы» (у тым ліку Севастопаль, 
Бахчысарай, Інкерман)28. Вынікі «навукова-вытвор-
чай» практыкі ацэньваліся студэнтамі вельмі высо-

ка: «Усё гэта дало нам магчымасць сабраць вялікія 
матэрыялы для курсавых работ. Лепшай характары-
стыкай нашай работы з’яўляецца афіцыяльнае за-
прашэнне нас на сталую работу ў музеі, атрыманае 
намі на нарадах вучоных саветаў музеяў»29. Можна 
дадаць, што і дыферэнцыраваны залік практыкан-
ты здалі на выдатна30 (мал.  6).

Надзвычай плённай аказалася паездка і  для 
кіраўніка групы. Агучаная ў 1938  г. вучэбна-мета-
дычная мэта яго камандзіроўкі (азнаямленне з ме-
тодыкай правядзення археалагічных раскопак)31 
у  1939  г. была ўскладнена задачай фарміравання 
фондаў Гістарычна-археалагічнага музея БДУ 
[2, c. 188].

27 НАРБ. Ф. 205. Воп. 1. Спр. 716. Арк. 25; Спр. 1326. Арк. 4, 7–9; За ленінскія кадры. 1939. 24 мая. № 11 (85). С. 1.
28 За ленінскія кадры. 1939. 16 верас. № 12 (86). С. 2.
29 Там жа.
30 НАРБ. Ф. 205. Воп. 1. Спр. 1326. Арк. 4, 7–9.
31 Там жа. Спр. 709. Арк. 32.

Мал. 3. Экзаменацыйная ведамасць  
па курсе «Асновы археалогіі» (1939).

К р ы н i ц а: НАРБ. Ф. 205. Воп. 1. Спр. 1326. Арк. 51
Fig. 3. Examination list for the course  

on Basic of Archaeology (1939).  
S o u r c e: The National archives of the Republic of Belarus. 

